
KA QE PO U KALBET “MISHT

AQE POUDALIN'BRINET"

Dimérimi i miré i bletéve éshté kushti vendimtar
pér té mbajtur familje té forta bletésh e pér té
marré rendimente té larta né prodhimet e bletar-
isé. Prandaj ¢do bletar duhet té njohé e té zbatojé
me korrektési masat teknike pér pérgatitjen e zg-

joit pér dimérim. » vijon, FQ. 5

KOHA PER TE MBJELLUR...

Duhet té theksojmé se fermerét, tokat e té ciléve
shtrihen né zona té rrezikuara nga lagéshtira
e tepért, ag mé tepér né pikat kritike té pérm-
bytjeve, duhet ta shmangin mbjelljen e grurit.
Kurr mos té harrojmé se gruri kérkon tre gjéra: e
para, kullim; e dyta, kullim dhe e treta, kullim.

» vijon, FQ. 6

Né vendin Waipoua dominojné pyjet
e ruajtura ashtu si¢ ishin né origji-
nén e tyre né Ishullin verior, me druré
“kauri”, qé tash jané né mbrojtje té
shtetit. Rruga me shumé kthesa dhe
pérgjaté saj pyjet e dendura anash,
vetém lart shihej njé copé gielli. Edhe
pér njé pemé té vetme, projektuesi i
rrugés e ka ndryshuar drejtimin e saj.
Por jo vetém pér njé rrugé: asnjé pro-
jektues nuk guxon té projektojé pér
té ndértuar né kurriz t€ ambjentit,
askush nuk guxon té kémbejé njé pal-
lat qofté edhe me njé pemé té vetme.

Pema, pyjet, ato jané té parat.
»vijon, FQ. 14

A DO TE ARRIJE SHQIPERIA TE KULLOJE TOKAT E FUSHES DHE TE FITOJE BETEJEN ME EROZIONIN NE ATO KODRINORE-MALORE?

TOKA QE PO U KALBET “MISHI',
TOKA QE PO U DALIN “BRINJET”

GJOVALIN GJELOSHI

Toka éshté pasuria mé e madhe kom-
bétare e cdo vendi. Eshté térésia territo-
riale. Né fund té fundit, éshté vet ekzis-
tenca kombétare e njé shteti né hartén e
botés, jané trojet stérgjyshore. Nga ana
tjetér, funksionet e tokés bujqgésore jané
té shumta dhe té pa zévendésueshme.
Nése toka do té administrohet e pér-
doret sipas kritereve shkencore, ajo do
té ruante veti universale té prodhimit.
Toka éshté mbajtésja e té gjithé aktiv-
itetit toné té pérditshém dhe burimi yné
i vetém i ushqgimit. Kjo “devizé” vlen pér
té gjithé popujt e globit, pér ne shqip-
tarét edhe pak mé tepér. Jemi vendi me
mé pak toké bujgésore pér frymé. Njézet
vitet e fundit kané treguar se po e pak-
sojmé cdo vit kété normé dhe se jemi
populli gé po merremi mé pak se ¢do
popull tjetér me tokén bujgésore.

Sipérfage té konsiderueshme té tokave
bujgésore po degradohen nga kripézimi
ose pakésimi i Iéndéve ushqyese dhe
mungesa e léndés organike. Shkaktari
i paré i kripézimit éshté uji i tepért qé
gjendet né volumin e tokés bujgésore.
Shkencérisht, njé gram toké mund té
pérmbajé dhjetra milioné baktere. Se-
cili grup i kétyre mikroorganizmave jep
kontributin e tij né riciklimin e Iéndéve
ushgyese dhe kimikateve té réndé-

sishme né jetén biologjike té tokés. Né
njé toké me terren té zhvilluar organik,
zhvillimi i popullatés mikrobike éshté
intensive dhe shogérohet me pérmirési-
min e cilésive té shumta fizike té tokés.
Gjithashtu pérmirésohet struktura dhe
géndrueshméria e agregateve struk-
turore, vecanérisht né kategorité e to-
kave me strukturé ekstreme, si tokat
ranore dhe té rénda argjilore. Né kéto
toka, me rritjen e popullatés mikrobike,
pérmirésohet poroziteti, ajrimi dhe ka-
paciteti ujémbajtés i saj. Por nga ana
tjetér, ky “gram toké” nuk e luan mé rolin
e tokés bujgésore me veti prodhuese,
nése noton né njé “gram ujé”.

Té gjitha sa thamé mé sipér, e té tjera e
té tjera veti, pérbé€jné até qé ne e pérku-
fizojmé si toké bujgésore me prodhim-
tari té larté. Territori yné éshté i vogél
dhe me burime tokésore té kufizuara.
Edhe pse késhtu, degradimi i tokés po
rritet. Pjesa mé e madhe e ushgimeve,
gé mund té sigurohen nga prodhimi
vendas, po vjen nga importi. Niveli i in-
vestimeve gé shteti dhe shogéria bén
mbi tokén, ndikon direkt né mbrojtjen
dhe rehabilitimin e burimeve tokésore,
mbrojtien e tokés nga erozioni dhe
pérmbytjet népérmjet pérmirésimit té
sistemit té kullimit dhe ujitjes, pyllézime
dhe prita malore, zgjerimi i kapaciteteve
té hidrovoreve, ndértimi i kanaleve pér

pritjen e ujrave té larta etj.
Pérve¢ detyrimeve gé ka shteti népér-
mjet legjislacionit gé prodhohet dhe
zbatimit me korrektési té tij, edhe vet
pronarét e rinjé té tokave duhet té kon-
tribuojné e té investojné mbi tokén.
“Tokén nuk e ke trashégim nga babai,
thoné amerikanét, ia ke borxh djalit”
Paré né kété aspekt, pa dashur té kritiko-
jmé ligjin e tokés té vitit 1991, qé béri
pronaré té gjithé banorét gé jetonin né
fshatra e njé pjesé edhe né qyteza, e shu-
mica e tyre e mori tokén falas nga shteti,
nuk do té thoté se, pér njé gjé té falur
nuk duhet té kujdesesh. Eshté e vértet
se kur njé mall e ke bleré me djersé e
vleréson mé tepér, por toka nuk i pérket
vetém kétij brezi. Toka éshté e té gjithé
brezave dhe kéto breza kudo gé té€ jeto-
jné, do té ushgehen. Bujgésia fillon nga
toka. Né vendin tong, geverité e pas vitit
1990 vetém sa kané folur, se bujgésia
éshté prioritet, por ato nuk e trajtuan
asnjéheré si té tillé. Prioriteti kombétar
shpallet né platforma e programe ge-
veritare. Pércaktohen standarte e kritere.
Pér bujgésiné, nése do té ishte prioritet,
objektivi i paré dhe themelor do té ishte
mbrojtja dhe kujdesi ndaj tokés bujqé-
sore. E para, mbrojtja si sipérfage fizike
dhe pastaj kujdesi ndaj pjelloris€, mbro-
jtja nga “kalbézimi” népérmjet vénies né
puné té “arterieve” té largimit té ujrave
» vijon né fq.3

» vijim nga fq.2

té tepérta. Numri i popullsisé gé banon
né fshat vazhdon té mbetet pérséri né
shifra té larta dhe nuk duket se hé pér hé
ka ndalur vérshimi drejt qyteteve i po-
pullsisé rurale. Por nuk éshté vetém ky
shkaku, gé duhet té mbrohet e pasuro-
het toka. Popullsia e njé vendi, kudo gé
té jetojé do té ushgehet dhe ky ushgim
vjen vetém nga toka.

Tokat kércénohen nga pérmbytjet né
sipérfage té shumta, vecanérisht né zo-
nén fushore bregdetare, ku shtrihet shu-
mica dérmuese e tokave mé té mira qé
ka Shqipéria. Nga Shkodra e deri né Sa-
randé, duke pérfshiré edhe Lezhén toné
me rreth 15 mijé ha nga 18 mijé hektarét
e saj, shtrihet brezi mé i mobiluar i toka-
ve bujgésore, té kategorisé sé paré deri
né té katértén ku prodhohet ¢do bimé.
Té gjithé késaj sipérfaqgeje pa pérjashtim,
po i kalbet “mishi” prej ujrave té tepérta
té cilat prej vitesh nuk kullohen si duhet
né pikpamje agronomike. Me tokén bu-
jgésore ka vite gé nuk merret “shkenca e
tokés’, por politika e institucioneve. Prej
vitesh pérmbytja e tokave trajtohet si
emergjencé dhe jo si mungesé e thek-
suar e kujdesit ndaj tokés apo bujqé-
sisé né térési. Edhe pse dihet se sa éshté
sipérfagja qé pérmbytet dhe ku shtrihen
kéto toka, shteti nuk merr e nuk zbaton
masa paraprake. Emergjencé quhet njé
fatkeqési gé nuk e pret dhe jo njé proces
gé e din se do té ndodhé sapo vjen stina
e dimrit. Nga ana tjetér, nuk e pérmend
askush faktin e degradimit té tokave bu-
jgésore pér mungesé té theksuar té kul-
limit. Sistemi i kullimit pothuajse éshté
braktisur edhe pér shkak té shkatérrimit
té sistemit té kanaleve té kullimit, té ur-
banizimit kaotik né tokat bujgésore, té
fragmentimit té tokés né shkallé té larté
si dhe t& mungesés sé mirémbajtjes té
sistemit dhe infrastrukturés sé kullimit té
madh si¢ jané hidrovoret dhe kolektorét
(kanalet e para kulluese).

Miré, se gazetarét aq diné dhe aq py-
esin e shkruajné, por edhe qeveritarét,
edhe kryeministri e té gjithé flasin e pro-
pagandojné masat antipérmbytje dhe
as nuk pyet kush e as flet pér masat gé
po merr Shqipéria pér té kulluar tokat
bujgésore fushore bregdetare. Kéta, tw
paditur pwr kwtw fushw, kujtojné se, kur
nuk shohin ujé mbi sipérfagen e tokés,
gjithshka e kemi né rregull, bujgésia nuk
vuan, toka nuk Iéngon, kur né té vértet
ajo éshté duke dhéné shpirt. Sipas statis-
tikave, rreth 40 mijé ha jané té rrezikuar
pér pérmbytje, por ka dhjeté heré mé
tepér sipérfage, (rreth 400 mijé ha) gé
edhe pse mund té mos pérmbytet, éshté

né té njéjtén gjendje: vuan nga lagéshti-
ra e tepért. Dhe kété tepri lagéshtie nuk
mund ta shohesh nga dritaret e he-
likoptetit, as nga kamera e televizionit
dhe as me syzet e diellit t€ gazetarit. Até
“e sheh” vetém kémba e atij qé shkelé
mbi sipérfagen e parcelés, e sheh shpirti
i atij g€ i dhemb pér degradimin e tokés
bujgésore dhe fémija i atij qé ushgehet
me té ardhurat gé merr prej asaj toke.
Erozioni éshté njé nga format mé té
pérhapura té degradimit té tokave ko-
drinore-malore kryesisht. Ai shkaktohet
nga faktorét natyroré dhe ndérhyrjet
njerézore. Eshté njé proces gjeologjik,
gé pérshpejtohet nga aktiviteti njerézor.
Erozioni ujor i tokés éshté forma mé e
pérhapur kudo e vecanérisht né Shqg-
ipéri. Sipas té dhénave té publikuara, né
disa pjesé té rajonit té Mesdheut, ero-
zioni ka arritur njé fazé té pakthyeshme.
Shumé sipérfage toke né Shqipéri, hyj-
né né kété kategori. Erozioni ujor éshté
mé i pérhapuri dhe prek sipérfagen mé
té gjeré té territoreve. Mbulesa bimore
éshté njé nga masat mé té réndésishme
pér té kufizuar veprimin e erozionit.
Veshja e tokave me bimési, vecanér-
isht né zonat e larta té tokave pyjore,
éshté mbrojtja mé e miré ndaj veprimit
té erozionit. Sipas statistikave té botu-
ara, para vitit 1990 né shkallé vendi,
mbilleshin rreth 6 mijé ha pyllézime té
reja né vit, gé ndikonin né mbrojtjen e
tokés nga erozioni dhe ndértoheshin
rreth 60 mijé m3 prita malore g€ jo
vetém paksonin erozionin, por ndiko-
nin edhe né mbrojtjen nga pérmbytjet
prej ujrave té larta. Tash 25 vite kéto
masa, por edhe té tjera gé pérmiréso-
jné e mbrojné tokén bujgésore, realizo-
hen né volume disa heré mé té pakta,
pér té mos théné shumé mé té pakta.
Sipas studimeve, né vendet ku pjer-
résia éshté mé shumé se 25% dhe pa
mbulesé bimore, humbja e tokés nga
erozioni arrin ekstremet 120-180 ton/
ha. Né zonén kodrinore-malore té Shqg-
ipérisé, nuk po vuajné nga ky fenomen
vetém tokat bujgésore (aré), por edhe
masivet kullosore e pyjore té cilat jané
zhveshur nga bimésia. Tokave té tilla
u kané dalé “brinjét” sepse “mishi” u ka
rréshqitur né dete e lumen,;.

A do té arrijé vendi yné gé té shpétojé
tokat fushore bregdetare nga lagéshtia
e tepért gé po i kalbé ato dhe a do
té mund té mbrojé prej erozionit té
paméshirshém gindra mijéra ha toka té
tjera gé po u mbesin vetém “brinjét”, si
pamja e njé kufome kur e eksplorojmé
né varr pas disa vitesh.

ME SHUME
GAZETATEK
FERMERET

N4

NDOCVOCAJ
fermer
Shénkoll,
tregtari
inputeve
bujgésore

| nderuar stafi i gazetés “Drini”, ju
pérgézoj shumé dhe ju uroj suksese
té vazhdueshme pér kété gazeté té
mrekullueshme qé keni nxjerré, e cila
ka munguar prej vitesh. Gazeta po i
ndihmon té gjithé fermerét dhe po u
shérben si njé specialist i miré duke u
dérguar atyre késhilla té vlefshme pér
bujgésiné.

Uné menaxhoj njé farmaci bujqé-
sore né Shénkoll dhe jam njohur me
gazetén qysh né numrin e paré té saj.
Gazeta botohet me sponsorizime té
ndryshme dhe shpérndahet falas krye-
sisht pér fermerét. Né kété shpérndar-
je kam marré pjesé edhe unég, sepse
redaksia ka bashképunuar, si¢ jam njo-
hur, me té gjitha farmacité bujgésore
apo pikat e shitjes sé inputeve bujqgé-
sore etj, gé ajo té shkojé drejtpérdrejt
te fermeri i interesuar. Jané shtuar
kérkesat pér kété gazeté, sepse né
faget e saj shkruhet pér probleme gé
kané interes vetém pér fushén e bu-
jgésisé: njihet me rezultatet e Agjen-
sisé sé Kullimit mbi pastrimin e kana-
leve kulluese, me punén e béré pér
reabilitimin e sistemit té vaditjes, me
gadishmériné e specialistéve té késaj
drejtorie, pér plehrat kimike té nevo-
jshme, pesticidet gé duhet té pérdo-
rin etj. Njé vend té vecanté né gazeté
zéné shkrimet pér pyjet, blektoriné si
dhe vecanérisht pér bletariné. Bletér-
ritésit me kété gazeté kané njé késhil-
lues té pérmuajshém se si do té punoj-
né né familjet e bletéve etj. Lexuesi po
njihet edhe me té dhéna statistikore,
té cilat shérbejné si matés té punés.
Pra kjo gazeté po luan njé rol té réndé-
sishém né punén e ¢do fermeri, pran-
daj duhen mé shumé gazeta gé té
shkojné tek ata.

BIMEVE PER MUAJIN TETOR

PAULIN KOKAJ
specialist i mbrojtjes sé biméve né DBPZHR

Gjaté kétij muaji, fermerét qé jané rigoroz né trajtimin e biméve pér
té luftuar sémundjet dhe démtuesit, né kété muaj jané mé té qeté, por
jo té papuné. lkin nga lista perimet e shumta té fushés, pérvec ato té
dimrit; shumica e peméve frutore dhe bimé té tjera qé mbarojné cik-
lin. Por nga ana tjetér fillojné té lashtat, fillon trajtimi kimik i farérave
té grurit apo farérave té tjera qé do té pérdoren pér hasélle. Meqe-
nése kété té fundit e kemi trajtuar né njé shkrim té vecanté, po mer-
remi vetém me kulturat e méposhtme.

ULLIRI

Kushtet ekoklimatike do té ndiko-
jné né rritjen e pérgindjes sé celjes sé
vezéve té léshuara nga miza e ullirit.
Infeksioni i kokrrave mund té mbahet
né kufinjté e pranueshém deri né 2-3
% pér ullinjté e destinuar pér konser-
vim, ndérsa pér ullinjté e destinuar pér
vaj, lejohet infeksioni né vlerat 8-10 %.
Preparat ideal qé mund té pérdorim
éshté insekticidi “Confidor 200 SL”

AGRUME

Gjaté kétij muaji pritet rritja e infek-
sionit nga tenja minuese e agrumeve
dhe kryesisht infeksione té larta pritet
né agrumet té cilat jané né kushte té
ujitshme. Trajtimet kimike té realizo-
hen té alternuara pér té shmangur
fenomenin e rezistencés. Preparatet
qé mund té pérdorim pér luftimin e
tenjés minuese dhe njékohésisht sh-
mangien e rezistencés jané disa si, Ca-
lypso ose Avaunt.

DOMATE NE SERA

Si rezultat i lagéshtirés ajrore té larté
dhe i diferencave té temperaturave
mes natés dhe dités, do té vazhdojé té
jeté present, si rezultat i kushteve té
pérshtatshme, vrugu dhe alternaria.
Pér kontrollin e tyre té realizohen tra-
jtime kimike. Preparate qé mund té
pérdorim né kéto raste jané: Aliette,
Antracol.

PRAS, HUDHRA, QEPE TE DYTA

Qé né 10 ditorin e paré té muajit Shta-
tor ka filluar démtimin miza e gepés
(larvé né rrénjé) Prandaj ata fermeré
qé nuk kané béré trajtime para mbjel-
ljes me preparat specifik pér kéta dém-
tues, né kété periudhé té béjné spér-
katje. Preparate qé mund té pérdorim
pér luftimin e kétij démtuesi jané: Ro-
gor ose Confidor.

”Bujqésia-;é’shtje ete
thé popullit”

(Dhe detyre angarie e disave)

700 gr buké misri, 200 gr qumésht

“Bujgésia-¢éshtje e té gjithéve’, ishte shumé e pér-
folur gjaté regjimit komunist né Shqipéri, por as-
njéheré nuk ishte e tillé. Bujgésia ishte pjesa mé e
diskriminuar. Prioritet kishte vetém klasa punétore
gé nxirrte nga thellésité e tokés kromin, bakrin,
arin, naftén, gazin et;.

Té gjitha kéto u shérbenin pushtetaréve té regjimit.
Asnjéheré kjo pasuri nuk i shérbeu bujgésisé dhe
blektorisé. Bujgésia gé né té vérteté duhej té ishté
¢éshtje e té gjithéve, ishte vetém ¢éshtje e asaj sh-
trese gé réndom quhej fshatarésia kooperativiste,
e cila kishte detyrimin té punonte pa asnjé dité
pushim, té prodhonte sa mé shumé pér klasén pu-
nétore dhe gjithcka pér pushtetin né fuqi, ajo veté
do té shijonte vetém 700 gr. buké misri pér frymé
dhe 200-500 gr. qumésht pér familje. Kéta do té
quheshin bujkérobérit e shekullit té XX-té.

Qeveria dje, geveria sot...

Njeriu nuk ushgehet me arin, me diamantin dhe
me naftén qé del nga thellésia e tokés 3000-6000
m, por ushgehet me ato produkte gé natyra i kri-
joi né sipérfagen e tokés deri né thellésiné 80 cm,
té cilat i prodhon, i punon dhe tregton ajo pjesé e
popullsisé gé thirret bujgé dhe blegtoré. Té gjithé
pushtetarét geveritaré gé nuk duan t'ia diné se nga
bjen ky sektor, kur ulen né tavolinén e ngrénies
kérkojné pér heré té paré njé sallaté domateje, qé
té parét tané pér vlerat qé kishin i quajtén “molla té
arta” Pas sallatés shijojné mishin e pjekur né zgaré
ose ngjalat e famshme té gjirit té Lalzit, té Kunes e
Vainit toné té Lezhés apo tavén e krapit té Shirokés
né Shkodér.

Té gjitha kéto té mira materiale pér trupin e njeriut
i prodhon Toka dhe uji nga dora e asaj pjese té po-
pullsisé gé gjithnjé e mé pak po gézojné kujdesin
dhe pérkrahjen e qeverisé. Qeveria dje, vértet e
shfrytézoi deri né palcé fshatarésiné kooperativiste,
por té paktén e kishte vémendjen te bujgésia e nuk
béhej flalé pér pérmbytje, mungesé té kullimit apo
té ujitjes. Bujgésia drejtohej me kompetencé nga
specialisté té vérteté. Sot edhe kryeministri e quajti
para dy javésh, shtratin e lumit té Drinit “kanal kul-
lues” dhe kujton se me dy kova eskavatori nuk do té
keté mé pérmbytje?! Vaj-medet né doré té kujt ka
réné kjo puné...

Té nderuar pushtetaré gé keni né doré fatet e po-
pullit, kthejeni kokén nga bujgésia, konsidero-
jeni bujgésiné si ¢éshtjen tuaj dhe ¢éshtjen e té
gjithéve. Ulini taksat dhe tatimet pér bujqésiné, ule-
ni ¢gmimin e naftés pér punimin e tokave pasi ¢do
ulje do té ndikojé né rritjen e prodhimit e té cilésisé
né produktet bujgésore dhe blegtorale té domos-
doshme pér njerézit. Pasi té béni kéto, merreni até
¢’'ka i takon Cezarit (juve) dhe até ¢’ka i takon Zotit
I€rjani bujgéve dhe blegtoréve, sepse Zoti atyre ua
besoi tokén.

GEGE MILOTI
studjues, Lezhé

SHERBIME QE DUHET TE KRYHEN NE TETOR-NENTOR

DIMERIM | MIRE-

HILE HILA
Sektori i bujgésisé
né DBPZHR, Bashkia Lezhé

Dimérimi i miré i bletéve éshté kushti
vendimtar pér té mbajtur familje té forta
bletésh e pér té marré rendimente té lar-
ta né prodhimet e bletarisé. Prandaj ¢do
bletar duhet té njohé e té zbatojé me
korrektési masat teknike pér pérgatitjen
e zgjoit pér dimérim.

Nga mesi i vjeshtés, pasi pakésohet
kullota né natyré, veté familjet e bletéve
fillojné pérgatitjen e tyre pér dimérim.
Mémat si kordinatore té punéve né
zgjua pakésojné pjelljen e vezéve deri
né ndérprerjen e saj. Né familjet nor-
male pakésohet numri i meshkujve
duke i nxjerré ato jashté, fillon propo-
lizimi i zgjojeve dhe zvogélimi i dyerve
(mbyllja me propolis). Ky &shté momenti
ku bletari duhet té ndérhyjé né parkun
e tij pér pérgatitjen e bletéve pér dimér,
gjithmoné sipas zonave dhe kullotés sé
pritshme.

Né fillim béhet kontrolli paraprak i par-
kut duke mbajtur shénim mbi gjéndjen
aktuale té tij si: numri i zgjoit, korniza
né zgua, korniza me gjeneraté, sasia e
mjaltit, méma dhe gjendja e saj, vérejtje
pér riparime etj. Sipas zonave kur nuk
pritet kulloté higen depot e mjaltit dhe
sistemohen né vende té freskéta e té
sigurta pér t'u mbrojtur nga démtuesit

FAMILJE TE FORTA BLETESH

e ndryshém gjaté dimrit. (Foto nr.1).

Pasi depot sistemohen, mbyllen (her-

metizohen) ruhen me 4-5 kokrra naf-

taliné pér ¢do 2-5 depo té vendosura

mbi njéra-tjetrén. Pér ruajtjen e kor-

rnizave nga mola pérdoret dhe djegia e

leckave té njomura né squfur ¢do muaj.

Né praktiké pérdoret dhe ruajtia me

fostoksingé, por éshté shumé e rrezik-

shme (vdekjeprurése) pér frymorét, pra

don kushte té sigurta pérdorimi i saj né

ambiente té sigurta. Né boté sot ruhen
kornizat me hoje né ményré té pérso-
sur deri né pérdorim né dhomat frigo-
riferike té gendrave té grumbullimit té
mjaltit.

Shérbime té tjera qé duhet té kry-
hen jané: ngushtimi i dyeréve pér t'u
mbrojtur nga sulmet e jashtme, té cilat
shfagen nga mungesa e kullotés; béhen
analizat e rezervés sé mjaltit g¢ mendo-
het pér té diméruar bletét me metodén
e thjeshté me alkol etilik 96 gradé. Kjo
analizé mund té béhet tek selia e shoga-
tés sé bletaréve né Lezhé dhe shérbehet
falas. (Foto nr.2). Né rast se mijalti nuk
éshté cilésor higet dhe zévéndésohet
me mijalté cilésor ose sherbet sheqeri né
raport 2 sheger me 1 ujé. Né kété peri-
udhé zévendésohen mémat me defekte
né park. Kjo dallohet kur né zgjua né kété
periudhé gjenden meshkuj me shumicé.
Té gjitha kéto shérbime né térési zgja-
sin rreth njé muaj sipas zonave, mé pas
fillojné ngricat dhe bletét mblidhen né
tufén e dimrit dhe ky éshté momenti mé
i pérshtatshém pér té béré mbylljen pér-
fundimtare té bletéve pér dimér. Mbyllja
pérfundimtare e bletéve pér dimér béhet
pasi té plotésohen tabelat me té dhénat
e vérejtjet né kontrollin paraprak pér njé
muaj rrjesht. Sipas vérejtjeve pér ¢do
familje béjmé kontrollin pérfundimtar ku
verifikojmé: gjéndjen e mémés, pjellsh-
mériné, rezervat ushgimore té rregullta
sipas normave jo mé pak se 10 kg pér
zonén fushore dhe jo mé pak se 15 kg
pér pér zonén malore, té sigurta pér nga
cilésia. Né kété kohé familjet me mé pak
se 4-6 rrugé mizé duhen ngushtuar. Pasi
u higen kornizat e pa mbuluara me mizé
u vendoset jasteku ngrohés. (Fig nr. 3).

Familjet me 3 rrugé mizé e poshté detyri-
misht duhet té bashkohen pér té diméru-
ar miré. Bashkimi i familjeve té dobéta
béhet me njérén nga dy ményrat: me
letér gazete dhe me aromatizim kolonje,
raki etj. Mé me sukses né kété periudhé
béhet bashkimi me letér gazete (Fig nr.4).
Ky veprim konsiston né: hegjen e mémés
mé té dobét té njerés familje, ku kornizat
me mizé, pjellé e ushgim vendosen né
depon e bletés gé do bashkojmé, mbi té
cilén mé paré kemi vendosur mbi katin e
paré njé gazeté sipas figurés, (me gozhdé
ose stilolaps gazetén e bé&jmé me vrima).
Mbi té vendosim katin me familjen pa
mémeé té pérgatitur mé paré. Bletét e
katit té sipérm kérkojné té dalin jashté
dhe duke grisur gazetén gradualisht uni-
formizohen me aromén e mémeés sé katit
té paré dhe veté familjen dhe bashkohen
pa u démtuar. Pas 3-4 ditésh familjet kon-
trollohen dhe u higet kati i sipérm pasi
éshté béré bashkimi.

Me pérfundimin e mbylljes sé bletéve
pér dimér, sipas kushteve dhe normave
té pérmendura mé lart, qé aférsisht koin-
¢idon né fund té muajit néntor, bletari
tashmé duhet t'i shikojé vetém nga jashté
bletét, t'i leré né getésiné relative té tyre,
t'i kontrollojé, qé zgjojet té mos rrézohen
ose té mos u pikojé catia et;.

KOHA PER TE MBJELLUR. ..

Rritja e prodhimit kérkon zbatimin e kushteve agroteknike. D

Duhet té

shmangim mbjelljen e grurit né zona té pagarantuara pér pérmbytjet

PAULIN KOKA)J

fosfatit me pérgindje té larté fosfori

specialistimbrojtjes sé biméve né DBPZHR  dhe azoti: pérmbajtja e Iéndéve aktive

Fillimi i fushatés sé& mbjelljeve té
vjeshtés ka ardhur. Fermerét duhet
té pérgéndrohen né rritjen e cilésisé
sé punimeve, pérdorimin e dozave
té nevojshme té plehrave kimike dhe
pérzgjedhjen e farave g€ té jené sa mé
cilésore né rritjen e prodhimit. Pér veté
kérkesat g€ ka gruri me njé cikél 8 deri
né 8,5 muaj, kérkon pérkujdesje qé né
plugimin e paré, i cili duhet té jeté me
thellési 30-35 cm dhe me mbledhje
kurriz peshku, né ményré gé té krijohet
mundési kullimi mé i pérshtatshém. Pér
veté strukturat e tokave té rrethit toné,
té imponuara edhe nga reshjet e shum-
ta té cilat jané karakteristiké e zonave
tona, réndési té vecanté ka edhe kul-
limi, hapja e vijave kulluese me thellési-
né e duhur, gjé e cila ndikon edhe né
luftimin e sémundjeve té kalbézimit té
rrénjéve (Fuzarjozave). Njé réndési té
vecanté ka edhe pérdorimi i plehrave
kimike, bazé pér rritjen e prodhimit. Né
zonat e rrethit té Lezhés (sin € té gjithé
Shqipériné) ka shumé kohé gé nuk jané
béré analizat e tokés pér té pércak-
tuar bilancin ushgimor té bimés, por
megjithaté éshté e nevojshme pér veté
kulturén, pérdorimi i plehrave fosfatike
pérpara mbjelljes, duke pérdorur 60%
para plugut dhe 40% pérpara frezés.
Normat dhe llojet e plehrave kushtézo-
hen nga pjelloria e tokés. Eshté vérejtur
se rezultate té mira ka dhéné pérdorimi
i superfosfatit né dozén 50-70 kg pér
dy, ku mé rezultativ éshté superfosfati
gé ka dhéné léndén minerale squfur gé
ndihmon né zbérthimin e Iéndés aktive
té fosforit dhe asimilimin mé té miré té
biméve. Rezultate té mira ka dhéné né
plehrimin bazé edhe pérdorimi i NPK-
ve me |éndé aktive azot, fosfor, kalium
dhe me mikroelemente squfur, zink
apo bor. Normat e pérdorimit té kétyre
plehrave varjojné duke paré edhe para-
bimén nga 20 deri né 25 kg pér dy, kjo
e pérdorur para diskut ose frezés, pér
veté prezencén e tre komponentéve
ushqgyes, plus mikroelementeve qé
pérmbajné. Ndérsa mé rezultativ né
rritien e prodhimit éshté diamondi i

P205 me masén 46% dhe té azotit me

18%, bén g€ doza e pérdorimit sipas
cilésisé sé tokés té variojé nga 18-22 kg
pér dy.
Né rritien e prodhimit té grurit, tér-
shérés, elbit etj, njé réndési té vecanté
merr edhe qarkullimi bujgésor. Mbjel-
lija gruré mbi gruré jo vetém do té ulte
prodhimin, por do ishte e rrezikshme
edhe né zhvillimin e sémundjeve té
trashégueshme nga kjo kulturé, sic
jané: ndryshqget, fuzarjozat, urthi dhe
bloza. Pér kété arsye parabimét mé
té mira do té ishin misri dhe perimet,
bimé té cilat marrin né plehrimin e
tyre bazé plehra organike, por do té
ishin edhe bimét bishtajore. Pérdorimi
i farave té zgjedhura éshté njé tjetér
faktor gé ndikon né rritjen e prodhi-
mit. Fillimi i mbjelljeve né rrethin toné
éshté nga 20 tetori, por né vartési té
kushteve klimatike shkon edhe deri né
fund té dhjetorit. Synimi pér té marré
sa mé shumé prodhim, kérkon edhe njé
numeér té ploté bimésh nga mé e ulta
480-650 bimé pér metér katrorég, gjé e
cila realizohet né varési edhe té fuqisé
véllazéruese té farés nga 22 kg/dy né
muajn tetor, 25-27 kg né muajn néntor
dhe deri né 30 kg/dy né muajin dhje-
tor. Njé domosdoshméri tjetér éshté
edhe pérdorimi i farave té zgjedhura
me prodhimtari té larté dhe rezistente
nga sémundjet dhe démtuesit. Vari-
etetet e grurit té pérdorura qé kané
dhéné rezultat né rrethin toné dhe gé
kané treguar rezistencé ndaj sémund-
jeve jané: “Exotic”, “Vittorio”, “Toborzo”",
“Marsall”’, “Apache”, “Suba” dhe “llirija"
Prodhimtari té larté jep edhe varieteti
i grurit “Dajti’, por vetia e tij delikate e
shkundjes apo e démtimit nga zogjté e
bén mé pak té kérkuar kété varietet. Jo
jashté vémendjes duhet I1€né elementi
kryesor gé éshté pérdorimi i farave té
dezinfektuara me “Roxhil” apo prepa-
rate té tjera té destinuara pér kété pro-
ces. Pérdorimi i farave té padezinfek-
tuara do té sillte si rezultat shfagjen e
sémundjeve té ndryshme si fuzarioza,
ndryshku, bloza apo urthi, té cilat e ulin
prodhimin deri né 60% sidomos né vite

me lagéshtiré té larté. Shfagja e dém-
tuesve té tokés éshté tjetér problem
gé duhet pasur parasysh. Né kulturén
e misrit jané vérejtur démtime nga
krimbi tel apo krimbi i murrmé. Kjo e
shfaqur né njésité bashkiake Shénkoll
dhe Balldre, né fshatrat Tale dhe Toro-
vicé. Kjo kérkon dezinfektimin e tokés
para mbjelljes me pyrimex apo prepa-
rate té tjera.

Krahas kulturés sé grurit duhet theksuar
se rrethi yné éshté edhe njé rreth ble-
ktoral pér té cilén nuk duhen Iéné pas
dore edhe haséllat e ndryshme, té cilat
mbillen né kété periudhé. Sipas struk-
turave té tokés mund té kultivohen
hasélla pér kulloté té liré, por edhe pér
té kositje pér masé té njomé. Pér veté
periudhén né té cilén mbillen na bén gé
me kété kulturé té shfrytézojmé edhe
tokat e thata ranore apo inproduktive
duke i stimuluar edhe me plehra kim-
ike. Mirépo pér foragjerét qé prodhojne
masé pér tharje apo rrethime stallore
kérkohen toka té mira dhe produktive.
Pérdorimi i foragjeréve né dimér zbut
varfériné e té ushqyerit té kafshéve,
por edhe rrit prodhimin e quméshtit.
Nuk duhet |1€né pas dore té ushqyerit
e foragjereve me plehra fosfatike dhe
azotike. Farat gé mund té pérdorim pér
foragjere né dimér dhe gé japin masé
té konsiderueshmé pér masé té gjelbér
jané: térshéré e kuqe, térfil e lolium, té
cilat mund té kombinohen edhe tér-
shéré me lolium me raport 17 kg tér-
shéré dhe 3 kg lolium, ose térfil me lo-
lium 3 kg térfil dhe 3 kg lolium pér dy.
Si¢c e theksuam edhe mé lart, i do-
mosdoshém éshté njé kullim i miré né
ményré qé té mos kemi pasoja né fazat
e vllazérimit apo né shfagjen e sémund-
jeve té fuzariozave, ndryshgeve etj.
Duhet té theksojmé se fermerét, tokat e
té ciléve shtrihen né zona té rrezikuara
nga lagéshtira e tepért, ag mé tepér
né pikat kritike té pérmbytjeve, duhet
ta shmangin mbijelljen e grurit. Le té
shfrytézojné até pjesé té sipérfages
(nése tokén e kané né dy-tre vende) gqé
e kané disi té mbrojtur nga uji i tepért.
Kurr mos té harrojmé se gruri kérkon
tre gjéra: e para, kullim; e dyta, kullim
dhe e treta, kullim.



Tetor.2016 DRINI 7

Rezervuaret - nje mundesi e shtuar per

rritjen e siperfaqes se tokes nén uje

Né periudhen e tanishme kujdesi duhet treguar te digat e tyre

ZEF MIC
RROK PALI
Inspektoré té ujitjes né DBPZHR

Deri né vitin 1990, sipas té dhénave statis-
tikore gé disponohen, aftésia ujitése né
shkallé kombétare ishte rreth 60 pérgind
e sipérfages sé tokés sé punuar. Kjo shifér
erdhi duke u reduktuar pas kétij viti, aq sa
né vitin 2010 u regjistrua vetém 29 pérg-
ind e tokés gé ishte nén ujé. Sipas qar-
geve kjo shifér shkonte 19-39 pérgind. Po
té zbresim né nivel rrethi (bashkie), Lezha

Pamje nga rezervuari'i Kaéhnjgtit 3 A

né vitin 1990 kishte nén ujé 95 pérqind té
sipérfés sé tokés sé punuar ose e shpre-
hur ndryshe, 17.5 mijé ha. Pérjashto Tro-
pojén gé ujiste 90 pérqind té sipérfages
ose 6700 ha, rrethet e tjera ujisnin 26-75
pérgind té sipérfages sé tokés sé punuar.
Me fjalé té tjera, bujgésia e Lezhés ishte
mé e privilegjuara pérsa i pérket sipér-
fages gé ujitej. Né Lezhé aplikoheshin té
gjitha llojet e ujitjes: me rrjedhje té liré e
me ngritje mekanike si dhe “megauijitja”
né formé shiu tashmé e shkatérruar, e
ish-kénetés sé Kakarrigit né njé sipérfage
prej 2200 ha.

Njé burim tjetér i ujitjes né rrethin e
Lezhés kané gené ujémbledhésit (rezer-
vuarét) apo ligenet artificial té krijuar
né fund té pjerrsive té shpateve malore
apo té masiveve té kodrave. Né rrethin
e Lezhés kané gené dhe jané né funk-
sion pesé rezervuaré té tillé: rezervuari i
Kallmetit me njé kapacitet 2.440.000 m3
dhe sipérfage ujitése prej 700 ha; rezer-
vuari i Fishtés me njé kapacitet 443.000

m3 dhe sipérfage ujitése prej 150 ha;
rezervuari i Troshanit me njé kapacitet
60. 000 m3 dhe spérfage ujitése prej 70
ha; rezervuari i Kashnjetit me njé kapa-
citet 428.000 m3 dhe sipérfage ujitése
prej 160 ha dhe rezervuari Patalej me
njé kapacitet 110.000 m3 dhe sipérfage
ujitése prej 30 ha. Kéto ishin vepra té
réndésishme qé ndikonin né shtimin e
sipérfages sé tokés sé véné nén ujé. Gjaté
kétyre viteve edhe pse nuk éshté treguar
ndonjé kujdes ndaj tyre, ato nuk jané té
degraduara dhe e
kané ruajtur funk-
sionin e tyre.
Por si éshté gjen-
dja aktuale e tyre
sot? Drejtoria e
BPZHR me njé
grup pune ins-
pektoi nga afér
gjendjen e kétyre
objekteve, né kété
fazé jo si objekte
té destinuara té
ujitjes, por si ve-
pra hidrike, té cilat
duhet té trajtohen
me kujdesin e ob-
jekteve né pér-
bérje té té cilave jané digat. Nga ana e vet
edhe Ministria e Brendshme kérkon nga
pushteti vendot relacion mbi gjendjen e
digave té rezervuaréve, prej démmtimit
té té cilave né kohé reshjesh, mund té na
shkaktohen fenomene té pérmbytjeve té
pjesshme.
Sipas verifikimeve té kryera né terren, gru-
pi i punés konstatoi se gjaté viteve té fun-
dit éshté ndérhyré pjesérisht né mirém-
bajtjen e digave, (natyrisht as gé béhet
flalé qé rezervuarét té kené ruajtur kapa-
citetin e ujémbajtjes né kohén kur jané
ndértuar). Né pérgjithési digat e té pesé
rezervuaréve kané probleme té mbar-
tura, por kjo nuk do té thoté se ndonjéra
prej tyre mund té rrezikojé prishjen apo
carjen e pjesshme dhe té shkaktojé pérm-
bytje. Nga kontrolli gé ushtruam konstat-
uam gé té gjitha digat jané té veshura me
shkurre dhe pemé, gjé gé jané njé rrezik
mé vete pér démtimin e tyre. Duhet té
ndérhyhet pér pastrimin dhe eleminimin
e tyre, sepse rrénjét e peméve démtojné

monolitetin e pérbérjes sé digés. Pothu-
ajse té gjitha digat pér gjaté kurorave té
tyre kané krijuar té cara té vogla qé nesér
nése nuk ndérhyhet pér riparimin e tyre,
mund té béhen té€ médha e pér pasojé
mund té sjellin rrezikimin e rezervuaréve
Kallmet dhe Kashnjet. Diga e revervuarit
té Kallmetit, né pjesén gendrore nga ana
e jashtme e argjinaturés ka 3-4 rrjedhje
uji (burime) dhe si pasojé rréshqitje dheu.
Mé problematik né kété rezervuar mbetet
mosfunksionimi i shkarkuesit fundor, i cili
pér heré té fundit éshté hapur né vitin
1992. Ky shkarkues, nga ana e brendshme
e digés (né fundin e saj), nuk duket fare.
Pérveg késaj éshté i mbushur me inerte
dhe mbetje plastike té& hedhura pa kriter
nga banorét e zonés. Shkarkuesi i tepri-
cave éshté i rregullt, por ka probleme
edhe né sistemin vadités: njéra ndér dy sa-
ragineskat e shkarkuesit té vaditjes éshté
jashté funksionit. Probleme paraget edhe
diga e rezervuarit Kashnjet. Terreni ku
éshté ndértuar ky rezervuar éshté malor
dhe pér pasojé krijohen probleme mé
té médha nga prurjet e shumta gé vijné
gjaté stinéve té vitit. Pothuajse e gjithé
kurora e digés nga ana e brendshme ka
gérryrje (ka krijuar prroska té vogla). Diga
nga ana e brendshme éshté e veshur me
guré dhe si pasojé e kétyre gérryerjeve ka
nevojé pér ndérhyrje. Ka dy shkarkues té
tepricave, njéri éshté né pjesén lindore
té digés dhe éshté i mbyllur plotésisht,
kurse tjetri n€ anén peréndimore éshté né
rregull. Por né distancén 60 m nga dalja e
rezervuarit ka pasur carje té kanalit dhe
ujrat gé shkarkohen rrezikojné digén nga
jashté sepse krijon gérryerje. Kjo carje
éshté mbyllur, por pér siguri ka nevojé
pér ndérhyrje. Shkarkuesi fundor funk-
sionon normalisht.

Me mé pak probleme jané tre rezervuarét
e tjeré pérsa i takon gjendjes sé digave.
Por pér té gené sa mé funksional dhe t'i
shérbejné géllimit pér té cilin jané ndér-
tuar, duhet té ndérhyhet me investime
pér té béré rehabilitimin e tyre. Ne kemi
pérgatitur edhe njé preventiv pér kété
géllim dhe vitin gé vjen bashkia do té
parashikojé fonde pér riparimin e tyre, si
té digave ashtu edhe té pérmirésimit té
kapacitetit ujémbajtés, por edhe té ak-
sesoréve té sistemit té ujitjes.

Prof.As. Dr. XHEVDET BASHLLARI

TE NJOHIM FARERAT DHE RACAT AUTOKTONE TE LEZ

“LARA E KALLMETIT”

Zooteknik ATIF DEMA

Njé gojdhané.

Eshté trashéguar nga brezi né brez dhe
ka mbérritur né ditét tona: njé kallme-
tas kishte tufén mé té mbaré né gjithé
zonén; jo vetém si numér, por edhe ¢do
koké dhi po ta shikoje, té kénaqgej syri.
Ishte njé racé e vecanté gé nuk e kishin
té tjerét. Pér ushgim, beharit kishte boll
kulloté, malit té Velés dhe tutje varg-
malin, por zor ishte dimrit. Né té hyré
té vjeshtés, vinte fushata e prerjes dhe
vénies sé dushkut pér dimér. Si ¢do vit,
né fushaté thérrisnin miq e shoké pér
ndihmé.

Njé ndér argatét, gé e kishte paré tufén
e dhive dhe ia kishte véné syrin sojit
té dhive laramane gjithé dités, kishte
punuar sé bashku me té zotin e tyre. Né
té perénduar té diellit, i zoti i dhive sipér,
duke vendosur e ngjeshur degét me
gjethe té thara, pérreth trungut té drejt
té lisit, ndérsa argati nga poshté e furni-
zonte me ndihmén e furkés. Erdhi fundi.
Argati nga poshté, pas palés sé fundit, si
zakonisht i dha edhe njé drunég, né for-
mé té shkronjé "v” pér t'i mbyllur majén
e lisnikut (mullari me degé e gjethe lisi).
Si zakonisht, nga maja e lisnikut i kérkoi
argatit poshté, t'i jepte litarin pér té zbri-

tur. (Béhet litari mé dysh, kalohet népér
trungun e lisit dhe duke mbajtur dy ska-
jet e litarit zbret, né toké). Por argati nga
poshté, me litar né doré, iu drejtua atij
né majé té lisnikut:

-Nuk ta jap, po nuk mé dhe fjalén, gé
té mé japish njé cjap, pér ndérzimin e
dhive té mija. Dua té marr sojin e dhive
lara né tufén time. ..

U zu ngushté i zoti i tufés sé dhive. Dy
burrat shkémbyen fjal€, deri sa u dha
flala. Késhtu, doli jashté tufés soji i miré i
dhive "Lara e Kallmetit".

Dy fjalé pér njé konkurs.

Ishte shtatori 2007. Dy specialisté nga
Ministria e Bujgésisé, autoré té shkrimit,
ideuan, drejtuan dhe realizuan né Kukés,
konkursin dhe panairin kombétar, madje
edhe ndérkombeétar, sepse kishte pjesé-
marrés edhe jashté kufijve shtetéror, por
ama pérséri midis shqiptaréve. Né té,
morén pjesé blegtoré fitues té konkur-
seve né zonat, kétej dhe andej pa dal-
lim kufirin, nga Kosova, Magedonia dhe
Mali i Zi. Konkretisht: delen "Rudé” e
sollén, sipas kritereve té konkursit, (10

Nr | Fermeri Dhi pélleja | Pjelloria | Rendimenti | Pesha e
kreré % i quméshtit | kecit né
litér/koké | shképutje-60

dité/kg
1 | Zef Matia 150 97 130 20
2 | Frrok Bardhoci | 100 96 120 18
3 | Ndue Bardhoci | 150 95 120 18
4 | Zef Nikolla 80 93 115 16
5 |[Tom Jaku 100 95 115 18
6 |[Gjon Jaku 100 94 116 18
7 | Sokol Biba 150 92 110 18
8 |GjergjFrroku |60 920 110 16

Shuma 890

E BUKUR E DHIVE NE BALLKAN

dele dhe njé dash) fituesit e qarkut té Kukésit, bleg-
torét e Grykeés sé Cajés, po Racén "Rudé” e sollén edhe
fituesit e konkursit né Kosové; po késhtu lopé té
racés "lliria” e “Busha” e sollén pér Shqipéring, fituesit
e zonés sé Kukésit, por edhe fituesit e konkursit né
Kosové; késhtu, éshté edhe raca e deleve "Shkodrane”
né Shkodér, po edhe né vazhdim, né zonén e Tuzit té
Malit té Zi. Né konkurs erdhén blegtoré, pérpunues
me nénprodhimet e quméshtit (djathéra karakter-
istike té zonave pérkatése dhe artizané té gilimave,
pérpunues té leshit me punimet artizane), veshje té
kostumeve tradicionale (geleshe etj). Kétej dhe andej
kufirit morén pjesé specialisté blegtorie, pedagogé té
Universiteteve té Bujqésisé nga Tirana e Prishtina dhe
pushtetaré té larté nga Shqipéria e Kosova. Né ditén e
paré, u zhvillua sesioni shkencor me temé: Racat au-
toktone dhe vlera ekonomike e tyre.

Ditén e dyte, komisioni i konkursit shpalli fituesit e
fituesve. Ai konkurs, hyri né historiné e zhvillimit té ra-
cave autoktone. Nga garku i Lezhés, fitues né konkurs,
dolén fitues pér racat e dhenve, blegtori mé i mosh-
uar Gjeto Kola, me delet e racés Balusha” dhe pér té
dhirtat blegtori Zef Matia me dhité e racés "Lara e Kall-
metit”.

Pas pérfundimit té konkursit, dy specialistét i kérkuan
Ministrit té Bujgésisé qé té jepen grande, pér té nxitur
shtimin e numrit té kreréve, sipas pérvojés sé shteteve
fqinjé: Greqia, jep shpérblim pér ¢do koké té shtuar;
p sh njé blegtor ka 100 kreré, né fillim té vitit, nése né
fund té vitit, arrin 130, jep shpérblim té vecanté pér
30 kreré; Né Maqgedoni, jepet shpérblim pér ¢do gengj
apo kec té lindur. Propozimi joné ishte: Pér té nxitur
ruajtjen dhe mbaréshtimin e racave autoktone, té je-
pen pér ¢cdo gengj e kec té lindur, por pér racat autuk-
tone té jepet shpérblim i vecanté, mbi até te kecave e
gengjave té racave té tjera.

Raca “Lara e Kallmetit” éshté dhia mé bukur dhe mé
térhegése né Ballkan e mé gjeré. Pjesén e shpatullave,
gafén e deri te edhe veshét i ka té mbuluar me "shall”,
né ngjyré té zezé; ka té bardhé, té€ pa mbuluar nga
"shalli i zi” vetém njé pjesé té fytyrés, ballin dhe hun-
dén. Mesin, kurrizin dhe barkun e ka té bardhé, ndérsa
pjesén e vitheve dhe té kémbéve té prapme i ka mbu-
luar me ngjyré té zezé. Qafén e ka té gjaté, g€ ja shton
edhe mé tej elegancén. KEmbét té drejta e té gjata, me
thundra té bardha e té forta, gé i vendos e sigurt né té
pérpjetén e tatépjetén e malit té Velés e vargmalit né
krah té tij.

Lartésia né xhidavi te dhité shkon 65-75 cm, ndérsa te
meshkujt shkon 75-80 cm. Gjatési e trupit te dhité 70-
75, ndérsa te cjepté 80-85. Thellésia e gjoksit te dhia
50-55, ndérsa te cjapi 55-60 cm. Perimetri i gjoksit te
femrat e rritura shkon 85-90 cm, ndérsa te meshkujt
90-95cm. Pér prodhimtariné po japim si shembull re-
zultatet e tufave sipas barinjve, pér vitin 2007.

......

PER4APO 14 VIET?

-Né té vértet Agjensia e Kullimit né DBPZHR té Bashkisé, nuk po pastron kanale,
por pér volumet e punés gé kryen, po hapé kanale té reja kulluese. Né kéto
kushte nuk mund té keté ritme té tjera me mjetet qé kemi né dizpozicion.

-Eshté e dhimbshme kur pastrimin e kanaleve kulluese e pengojné veté fermerét
dhe nuk e kuptojné se dheu gé del prej fundit té atyre kanaleve éshté ajka e

tokes sé tij.

JAK FRANI
kryetopograf né
Agjensiné e Kullimit e Ujitjes

Njé shprehje e popullit thoté: “sa mé
shumé gé té punosh, ag mé shumé do
té té kérkojné puné”. Nga fillimi i muajit
té kaluar, pamé né ekranet e televizione-
ve fermeré nga Torovica e Malecajt gé
flisnin miré pér punén me cilési gé po
béhej né hapjen e kanaleve kulluese té
dyta, por edhe qé kérkonin ritme mé
té larta. Madje njé prej fermeréve té To-
rovicés i shkruante njé sms kryetarit té
Bashkisé ku i kujtonte se “me ritmet qé
po punohet né pastrimin e kanaleve kul-
luese, pér me e realizue objektivin nuk
do té mjaftonin as 14 vjet e jo mé katér
sa éshté mandati”.

Puna e Agjensisé sé Kullimit éshté
pérgéndruar kryesisht né zonén e ish-
kénetés sé Kakarrigit, né zonén e Ball-
drenit, Torovicés e Malecajve. Por nuk
jané léné jashté vémendjes edhe sek-
toré té tjeré si né Blinisht, Spiten, Ishull
Shéngjin, Lalm, Gocaj etj. Kryesisht né
ato pika gé jané mé té prekura si ultésira.
Eshté njé puné gé nuk éshté kryer pér 25
e mé shumé vite. Ka kanale té dyta kul-
luese, sidomos né Malecaj e Torovicé
gé jané rrafshuar me tokén. Madje mé

Kanal i dyté kulluesiihapur né Malecaj

poshté me nivel Eshté rruga bri tyre se
sa fundi i kanalit. Né kéto kushte sasia e
dherave g€ gérmojné eskavatorét éshté
e pallogaritshme né asnjé preventiv.
Dokumentacioni i pérgatitur nga studio
private dhe té pajtuara nga ministria e
bujgésisé nuk i pérgjigjet né asnjé rast
sasisé sé dherave gé pastrohen kanalet.
Eshté qgesharake té pérllogaritésh pér
pastrim vetém 15-20 cm dhe né fund té
kanalit, sikur ne do ta pastrojmé kanalin
me lopaté, kur kova e eskavatorit éshté
pérllogaritur gé té nxjerré njé volum
prej 0.5-0.75 té metrit kub. Né kéto raste
teknika topografike nuk e llogarité qé
té pastrohen kanalet. Né shumé raste
ne nuk po pastrojmé kanalet e dyta, por
po béjmé kanale té reja, aq té mbushura
me dhé jané.

Po t'i rikthehemi ritmeve té punimeve,
kush mé shumé se sa ne gé jemi né krye
té kétyre punéve, do té déshironte ritme
mé té larta? Askush mé shumé se sa ne
nuk do té déshironte qé brenda kétij viti,
sé paku i gjithé volumi i kanaleve té dyta
kulluese gé kané nevojé pér ndérhyrje
emergjente, té ishin té gérmuara e té
pastruara né kuotén e kérkuar. Por kjo
megjithé déshirén toné, edhe té fermer-
éve domosdo, nuk mund té realizohet.
Eshté e vértet se puna e 25 viteve nuk
béhet né njé vit edhe
po té keshé me bol-
lék mjete e karburant,
por as edhe né katér
vjet. Ah po, né 14 vjet
béhet, por me puné
té pérvitshme dhe me
kéto ritme gé po kemi,
ajo puné béhet dhe
do té béhet shumé
mé shpejt. E kemi thé-
né edhe heré tjetér:
megjithé fondet dhe
mjetet e transferuara
nga ministria e bujqé-
sis€, ato jané krejt té

pamjaftueshme pér t'u béré ballé de-
ficiteve gé jané transferuar nga viti né
vit. Punét e 25 viteve sé paku béhen pér
25 vjet, shto kétu edhe detyrat e viteve
né vijimési.

Nganjéheré ritmet e punés ngadaléso-
hen edhe nga pengesat gé nxjerrin vet
fermerét. Eshté e paimagjinueshme té
keté fermeré gé té kundérshtojné hapjen
e kanaleve e aqg mé tepér té pengojné
punén, me justifikimin se “nuk duhet té
hedhim dheun e gérmuar né parcelén
pérbri”. Né disa raste na éshté dashur té
kérkojmé edhe ndihmén e policisé pér
té ndérhyré tek persona té vecanté gé
nuk kemi gjetur mirékuptim. Né vend qé
té na ndihmojné né prerjen e peméve
gé ata vet i kané mbijellur né fundet e
kanaleve jashté ¢do rregulli apo prerjen
e bimésisé tjetér té rritur e té béré pyll
prej viteve té shumta qé kané kaluar pa
ndérhyrje, fermerét kundérshtojné hed-
hjen e dheut gé pastrohet prej kanalit
kullues né ngastrén e tyre. Kanali kullues,
i dyté apo i treté, i shérben kullimit té
tokés sé fermerit. Dheu qé pérftohet prej
pastrimit éshté i asaj parcele, i atij blloku
ngastrash. Cili bujk nuk e din kété gjé?
Cili bujk nuk e din se ajo sasi dheu gé del
nga pastrimi, pérbén tokén mé té miré,
mé prodhimtare? Edhe nése dikush do
té kérkonte gé t'ia merrte kété sasi dheu,
vet bujku duhet té kundérshtonte dhe té
thérriste me té madhe: ju po mé merrni
ajkén e tokés! Cdo bujk, nése éshté i tillé
dhe e njeh bujgésiné e shikon ¢do vit se
bimét gé ai mbjellé né tokén e tij, jané
mé té shéndetshme né krye té parcelés,
aty ku vazhdimisht éshté shpérndaré
dheu gé ka dalé nga pastrimi i kanaleve
kulluese. Gjykuar késhtu, ne fermerét
duhet té jemi té parét té interesuar gé jo
vetém té pastrojmé e thellojmé kanalet
kulluese, por edhe t'i kthejmé tokés até
sasi dheu té ¢muar gé népérmjet ero-
zionit té vet ngastrés né vite, ka pérfun-
duar né kanalin kufizues té kullimit.

HALLETE BUJQESISE SONE

TAJAR ZAVALANI
Marré nga
revista

“Bota e Re”,
Korcé 1936

Shkolla e bujgésisé né Kavajé kérkon-
te nxénés. Njé profesor i saj shkoi
népér katundet pér té rekrutuar
djem bujgésh. Katundarét e pyetén
se ¢'puné do té bénin djemté e tyre
mbasi té mbaronin shkollén. Profe-
sori djalosh iu pérgjigj se do té kthe-
heshin né shtépité e tyre dhe do té
|évrinin tokén duke pérdorur meto-
dat e bujgésisé moderne. Katundarét
u skandalizuan, e quajtén kété gati
njé té fyeme dhe iu pérgjigjén: “ Na
thoni (allahil) a ka ndonjé shkollé gé
t'i sigurojé cunit njé rrogé té shtetit,
se sa pér té lévruar tokén ne s'kemi
nevojé té stérvitemi népér shkolla.
Até puné e dimé ne veté mé miré se
ju

Ky éshté mentaliteti i vjetér né shpir-
tin e bujkut shqiptar. Djali po mbaroi
shkollén mé té vogél béhet i kalemit
dhe atéheré s'i ka mé hije té géndrojé
né katund dhe té mbajé parmendén.
Ai duhet medoemos té turret né qytet
e té zéré puné né geveri. Kjo mendési
i ka rrénjét né gjendjen e vajtueshme
ku ka arriré bujgésia ndér ne. Kur mba-
jmé fjalime dhe shkruajmé artikuj ne
nuk |émé rast té kalojé pa theksuar se
bujgésia éshté burimi kryesor i jetés
soné ekonomike. Dhe kjo nuk éshté
njé frazé e zbrazét. Po ashtu si puno-
het sot toka ndér ne bujgésia éshté
né dekadencé dhe bashké me té po
shkatérrohet baza e ndértesés soné
shogérore. Bujgésia, né vend gé té jeté
puna mé e sigurté, mé e géndrueshme
dhe me gézim prurése éshté béré njé
skéterré, njé burim vuajtjesh pa ilag
pér katundarin toné. Nuk e kemi fjalén
né rrebeshet e natyrés, (shi, breshér,
pérmbytje, thatésiré) me té cilét bu-
jku yné éshté né lufté oré e cast. Jo,
atij sot i jané shtuar njé tok andralla té
tjera té lindura nga kriza ekonomike
dhe pér té cilat fajin s'ia ka mé natyra

po njerézit, dua té them “véllezérit” e
tij té qytetit. Késhtu bujku yné ka ar-
ritur ta quajé njé fatkeqési géndrimin
né katund. Puna e tokés s'e ushgen
mé; taksat e shtetit, fajdexhing, treg-
tarin s'’ka me se t'i paguajé, lekun ai
nuk e sheh mé me sy. Né horizont nuk
duket asnjé rreze drite, asnjé shpresé
pérmirésimi. Prandaj katundari gjuan
rastin té léré kasollen e tij dhe té zéré
puné né qytet. Katundi shqiptar po
¢’popullésohet. Qytetet po mbushen
me dy lloj proletarésh. Ata té shkuarit
nga mosha, gé vijné shpesh heré me
gra dhe kalamaj té reckosur e té cfili-
tur; dhe djemté e tyre me kravata gé
sillen népér rrugét né pritje té ndonjé
pune gé s'vjen kurré.

Ky ¢popullsim i katundeve éshté plaga
joné e madhe. Shteti yné i ngjet atij qé
prét degén ku ka hipur. Me taksat qé
ka véné substanca e bujgésisé pom-
pohet né favor té elementeve para-
zite té qytetit dhe nuk i kthehet mé.
Bujgésisé po i thithet palca dhe ajo
po katandiset si njé trup pa pikén e
gjakut. Produktet tona bujgésore, té
pakta né sasi e té varféra né kualitet,
shiten pér hi¢ gjé. Brenda nuk gjejné
asnjé pérkrahje se shteti s'merr asnjé
masé pér té ndaluar cvleftésimin e
tyre; jashté nuk t'i zé njeri me doré se
nuk mund té konkurojné me produkte
té huaja.

Ky emigrim i brendshém nuk mund té
ndalohet me masa administrative. Au-
toritetet le té shkruajné garkore sa té
duan, njé proces gé ka rrénjét né or-
ganizmén ekonomike té sémuré do
té ndjeké rrugén e tij. Kur bujku vuan
pér buké, kur ai nuk sheh asnjé pers-
pektive pérmirésimi, asnjé pérkrahje
serioze, asnjé fitim nga puna e tij, nuk
mund t'a detyrosh té€ géndrojé né ka-
tund. Ardhja né gytet mund té jeté mé
e kege pér té megjithaté ai do t’a pro-
vojé njé heré fatin e tij kur s'ka se si
rron né katund.

Kjo pesimizmé, kjo ftohtési kundrejt
punimit té tokés, kjo tendencé e rrezik-
shme pér té gjetur derman né qytete
né arkén e shtetit, nuk luftohen me urd-
héra prej sé€ larti as me artikuj gazete.
Bujkut nuk i béjné pérshtypje thirrjet
sentimentale, as yshtjet e thekshme.
Ai éshté realist dhe bindet vetém me
fakte me prova konkrete. Mentaliteti i

ndryshkur, metodat primitive té pun-
imit, ngadalésia proverbiale e bujkut
nuk zhduken me fjalé e me shkrime, as
edhe me ndonjé nga ato masa té pér-
cipta gé jané marré gjer mé sot. Plagét
e bujgésisé soné jané shkaktuar dhe
véné duke u keqgésuar nga disa faktoré
ekonomike e shogéroré gé na ka léné
e shkuara. Prandaj asnjé puné e sakté
nuk mund té béhet gjer sa nuk kapemi
me largimin e kétyre ferrave qé pen-
gojné cdo ecje pérpara.

Bujku duhet té clirohet nga kérpushét
gé i jané gepur mbas |ékurés dhe s'e
[Ené té marré fuqi. Taksat gé réndo-
jné mbi prodhimin e tij té rritur me
aq djersé e mundim duhen lehtésuar.
Bujku duhet té gjejé interes né punén
g€ bén, té gjejé aty pér aty pérfitimin
material t&€ mundimit gé harxhon dhe
sidomos té pérmirésimit qé sjell né
punén e tij. Produkti qé ai nxjerr né
treg duhet té shitet, dhe me ¢mime
té mira. Qé té arrihet ky géllim duhet
ndérhyrja aktive e Shtetit. Duhet njé
politiké bujgésore e bazuar né kritere
ekonomike e shkencore té shéndo-
sha. Me fjalé té tjera duhen fonde
dhe njé plan veprimi qé do té formu-
lohet mbasi té studiohen ¢éshtjet me
themel. Njé pjesé e shéndoshé e bux-
hetit duhet té harxhohet pér mékém-
bjen e bujgésisé. Duhen béré kursime
té forta né cdo dikaster tjetér pér
t'i siguruar fonde Ministrisé sé Eko-
nomisé Kombétare. Té gjitha klasat e
shogérisé duhet té skrifikojné dicka
pér t'i dhéné pak shpirt bujkut toné.
Térthorazi té gjithé do t'ia shohin
dobiné késaj sakrifie, se me té lévriré
gjaku né organizmén ekonomike sot
pér sot té vdekur do té shtohen fuqité
prodhonjése mbi té cilat bazohet krejt
jeta e kétij shteti.

Shénim i redaksisé

Hallet e bujqesise
soné, sot

“Hallet e bujgésisé soné” i shkruar 80
viet mé paré dhe “Hallet e bujgésisé
soné, sot” jané pothuaj identike, duke
filluar nga pjesémarrja mé tepér se sa
minimale e té rinjéve né shkollat me

profil bujésor, tendencat e populla-
» vijon né fg. 12

Hallet e bujqésise
sone, sot

» vijim nga fqg. 11

tés pér t'u larguar nga fshatrat qé nuk
prodhojné asgjé, rendimentet e ulta
té prodhimeve bujgésore, moskujdesi
ekstrem i geverisé ndaj kétij sektori je-
tik dhe bazé pér ekonominé shqgiptare.
Tingéllojné njélloj si 80 vjet mé paré,
hallet e bujkut toné (i quajtur fermer
edhe me njé dy toké), pér mungesén
e mjeteve bujgésore, pér ¢mimet e
larta té karburantit me té cilém punon
tokén, pér mbrojtjen e pakét qé i bén
shteti né ¢mimet e produkteve bujqgé-
sore e blektorale, pér konkurimin e
egér gé i bén tregut prodhimi i huaj né
perime, pemé frutore e té tjera produk-
te, deri te gruri e misri. Né moskontrol-
lin e plehrave kimike e pesticideve apo
edhe té farérave e fidanave g€ vijné
nga jashté. Né ¢mimet e ulta me té
cilat grumbullohen produktet blek-
torale e bujgésore si qumésht, mish,
pemé frutore e perime. (A nuk kushton
dy heré mé shumé njé litér ujé apo tre
heré mé shumé njé shishe coca-cola
se sa njé litér qumésht)? A nuk éshté
ministria e bujgésisé mé e diskretitu-
ara e geverisé né dhénien e fondeve,
a nuk harxhohen mé shumé fonde pér
konkurse bukurie, reklama, emisione e
transmetime televizive? (Keni paré ju
ndonjéheré né emisionet e lajmeve té
kétyre viteve, se po mbillet e po korret
bereget, se po prodhohet qumésht e
mish, se po ujiten e kullohen toka nga
lagéshtira?

Me kété gjendje ku éshté katandisur
bujgésia, me kété kujdes gé tregon ge-
veria ndaj saj, si do té mésyjné té rinjté
né shkolla profesionale té agrobizne-
sit, pyjores apo veterinarisé? Rreth 700
mijé ha toké té punuar g€ ka Shqipéria
(18 mijé Lezha), vetém nga njé klasé né
¢do cikél ka né té gjithé Shqipériné né
Golem, Korc¢é e Fier gé ndjekin shkol-
lén e mirfillté bujgésore. Me rreth njé
million ha pyje gé ka vendi (18 mijé
Lezha), vetém njé grusht nxénésish
vazhdojné shkollén e mesme teknike
té pyjores né Shkoder. Po né kété gjen-
dje éshté edhe shkolla veterinare mé
me emér si ajo e Shkodres etj.

Ja mentalitetet, ashtu si para 80 viteve.
Por kété mentalitet e ushgen gjendja
né té cilén ndodhemi, braktisja qé i éshté
béré sektorit mé jetik t€ ekonomisé sé
Shqipérisé. Bujgésia vazhdon té thoté:
“E lumja uné cfaré dégjoj, e mjera cfaré
shoh...”

Rajonalizimi i bujqesise: nje hallke
qe duhet vleresuar

SKENDER ULA)
agronom né
Njésiné
Aministrative
Balldre

Sektori i bujgésisé né Lezhé éshté aktu-
alisht pjesa mé e pazhvilluar e ekono-
misé sé Lezhés dhe vuan nga fragmen-
tarizimi i thellé i sipérfages sé tokés
sé punueshme. Vetém né vitin 2010,
geveria vendosi subvencionimin e fer-
meréve té cilét mbjellin ullinj, agrume,
drufrutoré dhe vreshta. Kjo masé éshté
e domosdoshme, pasi vetém né kété
ményré bujqésia shqiptare mund té ar-
rijé té konkurrojé me sektorin bujgésor
té vendeve fginjé.

Rritjia e prodhimit bujgésor, jo vetém
gé zhvillon ekonominé dhe ul papun-
siné, por mundéson uljen e ¢mimeve
té produkteve kryesore jetike gqé kon-
sumohen nga popullata, si dhe ul
varésiné e vendit nga importet. Sipas
té dhénave statistikore (shifrat e min-
istrisé sé bujqésisé) prodhimi total nga
bujgésia u rrit me vetém 1.8% kraha-
suar me vitin e méparshém, normé kjo
mé e ulét se mesatarja vjetore e viteve
té fundit (3.3%). Niveli i ulét i rritjes sé
prodhimit bujgésor, mund té shpjego-
het me pérmbytjet e médha né rrethin
e Lezhes. Né shkallé republike, prod-
himi bujgésor i papérpunuar vjen nga
blegtoria (55%), ndérkohé qé 30% vjen
nga bimét e arave, dhe 15% nga pemé-
taria. Né rrethin e Lezhés, gjaté viteve
té fundit, vihet re njé rritje e peshés
sé pemétarisé, vreshtarisé, ullishteve,
agrumeve etj, dhe ulje e peshés sé
prodhimit blegtoral.

Po té shikojmé né njé plan mé té gjerg,
duke iu referuar Institutit Europian té
Statistikave, 1/3 e plantacioneve té
frutave dhe manaferrave té Europés e
ka Spanja dhe po 1/3 e prodhimit eu-
ropian né kété aspekt pérballohet nga
Spanja. Té tjerét nuk kané tendencé té
rriten as né sipérfage plantacionesh
té frutave dhe as né volume pér prod-
himin e manaferrave, por pérkundrazi
kané tendencé té ulen, duke |éné mé
shumé territor né kété aspekt pér Span-

jén. Nga ana tjetér, Polonia éshté lider eu-
ropian né prodhimin e molléve. 32.6 % e
tokés bujgésore té mbjellé me mollé né
Bashkimin Europian e ka Polonia. Llogarit-
eni se sa mé shumé se 32.6 éshté territori
i Polonisé i mbjellé me mollé. Pra, duke
i'u referuar njé situate té caktuar gjeo-
grafike, duke iu referuar njé kompleksiteti
kriteresh, bujgésia né Poloni éshté foku-
suar né radhé té paré, tek molla dhe jo me
idené qé té prodhojé ¢do gjé pér té mb-
etur pastaj mbrapa né gjithcka. Kéto jané
té dhéna gé tregojné se ¢faré réndésie ka
rajonalizimi né bujgési, si njé instrument
pér té maksimizuar pérfitimin. Po ashtu
si njé territor pér té lehtésuar dhe nxitur
specializimin né até qé ¢do zoné mund té
béjé mé miré, me mé pak shpenzime, pér
té pérfituar mé shumé té ardhura.
Rajonalizimi éshté po ashtu njé strat-
egji alternative menaxhimi toke. C'ka do
té thoté se nése né njé territor té cak-
tuar geveria mbéshteté vetém mollén,
atéheré vetvetiu né ményré té natyrshme
fillon edhe njé ndryshim i situatés sé frag-
mentimit té tokés. Pasi, pa pasur nevojé
té bashkohen né forma legale té kompli-
kuara, njerézit bashkohen pikérisht tek
investimi né té njéjtén kulturé. Késhtu, i
gjithé procesi sjell pastaj maksimizimin
e pérfitimit nga i njéjti territor, sado i
fragmentuar té jeté ai. Po ashtu, rritja e
eksporteve éshté njé instrument gé nxit
krijimin e njé marke prodhimi shqiptar
edhe gé, sigurisht e forcon fermerin shg-
iptar.

Po e mbyll me njé frazé: “Fermerét duhet
té zotérojné minimumin e duhur té dijes
mbi ekonominé, sipérmarrjen dhe duhet
té kené njé vetédije té larté mjedisore pér
té pérballuar sfidat e té ardhmes”. Pa as
mé té voglin dyshim besojmé, bujgésia
sot shumé mé tepér se sa subvencion, né
kuptimin e vjetér té fjalés, Eéshté investim
né dije, né inovacion dhe pér progres.
Eshté njé investim g8, sigurisht jemi ne
té parét gé duhet ta béjmé, pér t'i dhéné
njé cilési té re strukturave tona né terri-
tor, pér t'u kthyer Drejtorité e Bujqésisé
né struktura qé diné dhe pércojné dije,
né struktura gé kané informacion dhe
pércojné informacion, né struktura gé
jané mbéshtetje e fermerit pér t'u orien-
tuar né rrugét e komplikuara té aplikimit
dhe té realizimit té fondeve nga Bashkimi
Europian dhe né struktura g€ jané ajka e
kapitalit toné njerézor.

PSE NUK MBILLEN ME MBI 250 MIJE HA TOKE?

(Dhe pse prodhimi bujqésor eshte larg totalit te vitit 1990?)

ILLO FOTO
Publicist

“Njé dalléndyshe bukuroshe gé mé fres-
koi gjykimin”. Késhtu mund t'a quaj num-
rin e treté té gazetés “Drini’, gé mé ndezi
motorét e memories, pér t'u kthyer né
vite, tek arsyetimet e njé zhvillimi bujqé-
sor shqiptar, aq té déshiruar né dekada.
Paraardhésit e “Drinit” kané bluar vetém
flalé, kétu pérfshijé dhe veten. Paraard-
hésit e “Drinit” nuk arrinin t'i lexonin
fermerét. “Drini” po e afirmon veten, né
pérpjekje konkrete, pér té€ njohur realisht
té tashmen dhe pérspektivén. Ky edi-
cion éshté me Iéndé té spikatur, sepse e
udhéheq fermerin drejt njé pune shken-
core, pér té garantuar sukses té punés sé
lodhshme bujgésore dhe blegtorale.

Dy pyetje i kané munduar shqgiptarét,
gysh né vitet e para té kétij tranzicioni:
Pse nuk mbillen mé mbi 250 mijé ha
toké dhe pse prodhimi bujgésor éshté
larg totalit té vitit 19907 Pér gjéndjen bu-
jgésore té vendit, ajo gé dua té nénvizoj
éshté fakti shumé i keq, gé kéto dy pyetje
kané po té njéjtin intensitet edhe sot. Kjo
na trishton té gjithéve. Eshté béré e qarté,
se zhvillimi térésor i bujgésisé, varet nga
politikat bujgésore qé zbaton shteti. Po
ge se infrastruktura térésore nuk funk-
sionon, fermeri i éshté dorézuar natyrés.
Né kété tranzicion ka dhe disa suksese né
bujgési. Toka né zonén kodrinore pothu-
ajse selitet miré, aty ku ka banoré. Sek-

tori i perimikulturés éshté zhvilluar mjaf-
tueshém. Ka pérmirésime né pemtari. Ajo
qé éshté shumé e réndésishme lidhet me
masat efikase, qé po merren né pylltari,
pasi ky sektor pésoi déme té rénda nga
furia shkatérrimtare e tranzicionit. Min-
istria e mjedisit dhe specialistét e késaj
ministrie e kané véné gishtin né plagé. E
njohén gjéndjen dhe po i kundérvihen
me masa efikas. (Nuk di se si do té zbato-
het memorandumi i pyjeve?)

Ministria e bujqésisé as e ka z€né né gojé,
se ka 25 % té tokés sé kadastruar, djer-
ré. Ky éshté shgetésim i madh jo vetém
pér fshatarésing, por pér gjithé kombin.
Késhillat e “Drinit"-t jané receta, pér ta
kuruar sado pak kété sémundje, gé po
vuan zona fushore, prej mé shumé se njé
cerekshekulli.

Zona kodrinore e Lezhés, gé me sa di
uné nuk éshté pak, e ka shumé mé té
thjeshté integrimin ekonomik. T'u shér-
besh biméve dhe druréve frutoré apo
pyjoré, éshté puné aristokrate. Uné do t'u
késhilloja banoréve té kétyre fshatrave té
zhvillojné, krahas pemtarisé edhe bleg-
toring, kryesisht até té imét, por duke
mbaréshtuar raca té kultivuara. Nuk
mund té konkurohet me racat primitive,
gé nuk shpérblejné as punén ditore té
krahut té punés.

Edhe né fushé blegtoria ka mé shumé ga-
ranci, po té kemi parasysh, gqé ushqgimet
té sigurohen jashté fazés sé rezikuar té
pérmbytjeve. Véshtirésité e blegtorisé
kapércehen mé lehté. Uné do té késhillo-
ja rritien gjerésisht té derrit, sepse soja
dhe misri mund té realizohen, pa shumé
rrezige.

Kullota masive melifere e Kakarigit ka
vetém njé né Ballkan dhe ai éshté né
Lezhén e “Drinit"-t. Vé re se jané ngritur

dhe vijojné té ngrihen punishte mishi
moderne, por mishin e bien nga Brazili.
Té hulumtohet ky realitet dhe mund té
vihet né rrugé té mbaré njé linjé e réndé-
sishme e prodhimit té€ mishit té derrit, qé
t'i shesé derrat nga 1 kv. Disa ferma der-
rash né Lezh&, mund té béjné pérmbysje.
Té mos harrojmé, se ish fermat mbanin
kombinatin gjigand té mishit né Tirané.
Industria e derrit ende nuk ka filluar. Ka
zhvillim industria pérpunuse e mishit.
Duhet njé studim konkret bilateral. Ka
disa mendime se misri pér derra mund
té blihet liré né tregun e jashtém. Varet
nga rendimenti dhe e dyta, misri té jep
dhe degén pér lopén, pa llogaritur kra-
hun familjar té punés. Po si mendojné
kéta njeréz: Duhet té mos mbjellim misér,
gruré dhe sojé, askund dhe askurré? Nuk
mund té keté bujgési pa misér, pa gruré
dhe pa lopé. Té tjerat diskutohen, por nuk
pérjashtohen. Eshté vendi t& pérmend
dhe njé detaj: Industria pérpunuese ush-
gimore duhet té jeté e fjalés sé fundit,
pér té pasur garanci té daljes dora-dorés
né eksport. Né tregun amerikan shoh, gé
hyjné produkte bulmeti nga Europa, por
té cilésisé extra. Ne, nuk ka pse té mos i
arrijmé kéto standarte gé kané arritur
edhe popuj pa tradita.

Né zonén malore té Lezhés né rast se po-
pullsia éshté rralluar, mendoj té nxiten
sipérmarrés bizesmené té apasionuar, té
krijojné koorporata bujgésore-blegto-
rale dhe pyjore. Kéto sipérmarrje mund
té shtrihen né sipérfaqge té gjéra, ku pérf-
shihen pyje, kullota, ujra, gurore, kamina
dhe gjithcka, gé mbulohet me emrin
“resurs natyror”. Pér pasurité publike lid-
hen kontrata me shtetin, ndérsa pronat
private merren me qira. Njé sipérfaqge e
tillé studjohet imtésisht nga specialisté
té fushave dhe ky preventiv, pasi té pélge-
het nga sipérmarrési, zhvillon veprim-
tariné financiare. Kété ményre pune nuk
e shpika unég, por zhvillohet né Ameriké,
madje shtrihen né mé shumé se né njé
shtet. Jané nén ndikimin e senatoréve
dhe té guvernatoréve. Né disa koor-
porata té médha zhvillohen veprimtari
artizanale. Njé prej tyre kishte dhe floté
peshkimi. Mendoj se mund té aplikohet
né fshatrat e shpopulluara, gé nuk di sa
ka né Lezhé, por kam paré njé reportazh
té Marin Memés, ku tregohej se né disa
fshatra malore kishin mbetur pak kuaj,
gé kishin kaluar né gjéndje té egér.

MBRESA PER AMBJENTIN NGA ZELANDA E RE

EDHE PER NJE PEME TE VETME, PROJEKTUESI NDRYSHON
DREJTIMIN E RRUGES

SABIT ABDYLI
shkrimtar me
banim

né Zelandén e Re

Nga Aucklandi. ..

Né orét e para té méngjesit, nga Auck-
landi u nisém pér né cepin e mbarimit
té Ishullit Verior. Katérgind e njézeté e
dy km rrugé deri né Cape Reinge me ve-
turén golf, i kaluam pér 5 oré e gjysmé.
Me té arritur parkuam veturén dhe
né kémbé zbritém shtegut té shtruar
poshté vendit ku pérfundon toka e Ze-
landés. Koha e miré dhe turisté té shum-
té. Impozante ishte pamja e takimit té
detit Tasman né peréndim dhe ogeanit
Pagésor né lindje... Edhe me sy vérehej
vija ndarése ku pérplaseshin valet: heré
geté, heré me rrémbim dhe mé dukej se
i thoshin njéra-tjetrés: fqinjé jemi dhe
secili zot né territorin e vet. Kané dallime
né ngjyré dhe kjo vérehet me sy nga
bregu.

Bémé fotografi dhe kthehemi rrugicés
vende-vende thiké pérpjeté né té dy
anét ulése pér té pushuar. Né rrafshn-
altén prej ku shihej gjithé rrugica gjar-
pérore dhe poshté ogeani pafund, sh-
truam ushqgimet gé kishim me veti dhe
né ambient gé nuk mund té pérshkruhet
me fjalé drekuam.

i

-Pér.té mbrojtur.drurét-“"Kauri*edhe rruga devijohet

...né kthim pér Paihia.
Rrugés nuk ke si ta mbéshtetésh kokén
e té dremitésh, pa hapur syté pér té
paré natyrén e mrekullueshme, djath-
tas e majtas. Heré Flutura, heré Agimi
(fémijét e mi) e drejtojné makinén.
Rrugétim i gjaté. Natyra né Zelandé
éshté si né pérralla, nga ato mé té bu-
kurat. E ruajtur me fanatizém, askund
nuk sheh qofté njé bisht cigare, gese
najloni, letér etj. Rrugés, pushimore e
tualete té pastra, me ujé, sapun e letra
higjienike brenda pa pagesé. Késhtu
éshté gjithandej kah shkon: plazheve,
fushave sportive, qyteteve, pishinave,
pikave turistike, pargeve etj. Pas tri oré
rruge mbérrimé né gqytetin Paihia, 60 km
né veri té Whangarei ku kishim rezervuar
hotelin. Dalim e i biem kryq e térthor
gytetit té bukur me veturé, ndalemi te
plazhiinjohur i gytetit, vizitoré vendés e
té huaj shijonin bukurité e bregut.

Anglezé e maoreé: “mashtrim” i shkruar
Vazhdojmé rrugén. Ndalemi te vendi
Waitangi (shtépia) ku u nénshkrua mar-
réveshja me 6 shkurt 1840 mes pér-
fagésuesit té mbretéreshés Viktoria té
Britanisé sé Madhe dhe pérfaqgésisé sé
popullsisé vendése (maoréve). Me kété
marréveshje Anglia e mori nén ombrel-
Ién e veté tokén gé vendésit e quanin
Aotearoa (Toka e reve té bardha e té
gjata). Traktati (marréveshja) i nénshk-
ruar ka dallime né mes té versionit an-
glisht dhe pérkthimit maorisht, dhe qé
nga viti 1840 edhe sot debatohet né
lidhje me kété mashtrim té anglezéve.
Qysh me kété rast, kryetari i shtetit éshté
mbretéresha (mbreti) e Britanisé gé e
ushtron pushtetin népérmjet njé guver-
natori t€ eméruar prej saj/tij.

Nga kétu vizitojmé qytetin tjetér
térhegés né gjirin e ishujve té veriut,
Kerikeri. Kalojmé caste té bukura né
parkun e qytetit mes té cilit kalonte lumi
me ujét e kthjellét, ploté shpezé me njé
shtépi té ndértuar prej gurit, e ngjashme
me kullat shqiptare, kuptohet pa fréngji
e pika vrojtuese. Te Haruru Falls bémé
fotografi. U kénagém me pamjen e
ujévarés, stérpikave si shi i imét prapa
té cilave krijohej “shoka” e ylberit. Pér té
paré sa mé shumé rrugétojmé drejt bre-

't Drurigjigand, Kauri

gut peréndimor té Ishullit verior. Pamje
mahnitése. Fusha, male e kodra gjigante
pafund. Toka té punuara pak, domino-
nin kullosat, né to kullosnin lopé racash
té ndryshme, kuaj e dele.

Drurét “kauri” ndér mé té médhenjté né boté
Léshohemi vendit té quajtur Waipoua
ku dominojné pyjet e ruajtura ashtu
si¢c ishin né origjinén e tyre né Ishullin
verior, me druré “kauri’, qé tash jané né
mbrojtje té shtetit. Rruga me shumé
kthesa dhe pérgjaté saj pyjet e dendura
anash, vetém lart shihej njé copé qielli.
Edhe pér njé pemé té vetme, projektuesi
i rrugés e ka ndryshuar drejtimin e saj.
Por jo vetém pér njé rrugé: asnjé pro-
jektues nuk guxon té projektojé pér té
ndértuar né kurriz t€ ambjentit, askush
nuk guxon té kémbejé njé pallat qofté
edhe me njé pemé té vetme. Pema, py-
jet, ato jané té parat.

Mbérrimé te njéri prej kétyre druréve,
ndér drurét mé té médhenj né boté.
Druri ka perimetrin 13.77 m, lartésia
17.68 m dhe né total lartésia me degé
51,2 m. Véllimi 244.5 m3. Té gjithé kéto
té dhéna druruii ka té shénuara né pasa-
portén tij. Rrugés hasém edhe né druré
tjeré té kétij lloji, por jo né kété madhési.
Né thellési té pyllit rrinte roje ose bénte
punén e ciceronit njé femeér, e cila fliste
me pasion pér pyllin, drurin, legjendat...
Né terrin e paré té€ mbrémjes, té lodhur
dhe me mbresat nga mé té mirat pér ato
gé pamé né ambjentin dhe né natyrén
e Ishullit verior té Zelandés sé Re, mbér-
rimé né Auckland.

13 shtator 2016

KUSH ESHTE ME | RENDESISHEM: _
KONTROLLI I MISHIT APO | UJIT TE PISHEM?

Né kushtet e tanishme, ndotja e ujit té
pishém éshté njé ndér problemet mé
serioze né boté, por kjo “sémundje”
ka filluar té ndihet edhe né Shqipéri.
Vendin toné nuk mund ta konsiderosh
mé si “vend i virgjér” né kété aspekt,
si vend gé ka ujéra té pastérta, té
kthjellta e prej burimeve té pandotu-
ra. Zhvillimet apo ndértimet pa kriter,
urbanizimet pa ligje e rregulla, mos-
disiplinimi i kanalizimeve té ujrave
té zeza, démtimet né rrjetet e ndér-
tuara té ujésjellésave ekzistues, shpi-
met e shumta té puseve arteziane né
zona té njohura gé pérmbajné ujé té
pishém, dikur me cilési etj, kané béré
gé pastértia e ujit té keté probleme
edhe né Shqipéri apo referuar mé afér,
edhe né rrethin toné.

Sipas studimeve, ndotja e ujit shkak-
ton sémundje dhe epidemi tek njeréz-
it, probleme mjedisore pér ekosis-
temet, elementét futen né zinxhirin
ushgimor, shkaktojné zhdukjen e
florés dhe faunés ujore. Né vecanti,
banorét e rajoneve té varféra té glo-
bit jané té ekspozuar ndaj sémund-
jeve gé vijné nga ndotja e ujit. Sipas té
dhénave statistikore té botuara edhe
né vendin toné prej institucioneve té
specializuara gé merren me studimin
e tokés dhe té ujit, “nga uji i ndotur
né mbaré botén vdesin mé shumé se

v

Uji i pishemlduhetite kaloje

14.000 njeréz né dité dhe sémuren
disa heré mé shumé nga sémundjet
epidemike. Vetém né Indi vdesin me-
satarisht 1000 fémijé né dité nga uji i
ndotur. Né nivelin botéror vlerésohet
se mé shumé se 500 milioné njeréz
piné ujé té papérshtatshém (té ndotur
vecanérisht nga ujérat e zeza) dhe pa-
sojat e para jané fémijét. Mé shumé
se 250 milioné njeréz sémuren nga sé-
mundje té shkaktuar nga uji i ndotur (
tifo, diare, kolera)”. Por prej epidemive
té tilla nuk ka shpétuar as vendi yng,
té cilat kané si origjiné ndotjen e ujit
té pishém. Ka patur raste té kolerés,
hepatitit A etj.

Po si éshté i organizuar sistemi i moni-
torimit té kontrollit té ujit té pishém?
Sa funksionojné organizmat qé mbroj-
né konsumatorin? A ka institucione qé
pérgjigjen pér cilésiné e kétij produkti
té pazévéndésueshém, té pérditshém,
pa té cilin jeta do té shuhej brenda njé
dite? Duhet théné se nuk mungojné
ligjet, por si zakonisht né Shqipéri ato
nuk zbatohen. Nuk mungojné zyrat
e specializuara, por si zakonisht né
Shqipéri ato jané té mbivendosura
né kompetenca dhe té paqartésuara
se deri ku kané té drejté apo detyré
pér té kryer njé funksion. Ka Auto-
ritet Kombétar té Ushqgimit (AKU) me
degét e veta népér rrethe e garge, qé

kontrollon gjithshka, ¢do ushqgim, por
uji nuk konsiderohet i till€; ka zyra té
mbrojtjes sé konsumatorit né bash-
kité e vendit gé monitorojné ¢do gjé
gé konsumon apo i shérbehet njeriut,
por uji cuditérisht nuk konsiderohet
njé produkt gé konsumohet; ka poli-
ci bashkiake gé monitoron deri edhe
vendet e tregétimit té fidanéve té peri-
meve, por jo se, ku mbushim e pijmé
ujin; ka autoritete té tjera kombétare
e rajonale gé trajtojné basenet ujore,
rezervat ujore té ujit té pishém, por
shumica e tyre mé shumé interesohen
se sa té ardhura u grumbulluan nga
shitja e ujit té pishém, por nuk trajto-
jné cilésiné e ujit qé konsumon né ¢do
dité ¢do njeri i gjallé.

Gdo dité e ¢do oré kontrollohen treg-
jet, sé paku strukturat pér kété problem
jané.Né méngjesin e ¢do dite kontrollo-
hen thertoret ku theren kafshét e gjalla
té vendit apo té importit. Ka ligj pér
kété problem. Né ¢do thertore duhet té
jeté kontrollues njé mjek veteriner, i cili
Iéshon raporte veterinare pér mishin,
éshté apo jo i konsumueshém. Béhet
miré apo jo ky proces, éshté tjetér gjé,
por dikush e ndjeké zbatimin e késaj
rregulloreje. Po pér ujin e pijshém, kush
mendon? Mendoni, sa persona i drej-
tohen pikave té tregétimit té mishit né
dité dhe sa éshté raportiiatyre gé e ble-
jné mishin me ata gé e prodhojné vet
nga njé ané dhe sa njeréz konsumojné
ujin e pishém ¢do dité, nga ana tjetér.
Pra kemi njé armaté té téré kontrollue-
sish e inspektorésh pér tregjet e mishit
apo thertoret, ku konsumatorét jané
shumé mé té pakét dhe cilésia e mishit
mund té vlerésohet edhe me“sy e hun-
dé” dhe nuk kemi kontrolloré pér ujin
e pishém té cilin e konsumon ¢do njeri
gysh sa lind e deri sa vdes dhe gjaté té
gjithé 24 oréve. Vetém njé roje rezer-
vuari i besohet klorifikimi i depove té
ujit dhe njé mjek i vetém i gendrés sé
higjienés e epidemiologjisé pret bren-
da katér mureve té laboratorit t'i dér-
gojné kampionet e analizave té ujit té
pishém pér 130 mijé banorét e bash-
kisé sé Lezhés.

M. SHABANI

TARMVYEL
LEZHA™ SH.PK.

Farmvet Lezha SHPK éshté themeluar né vitin .
API HERB PROVAT PRAKTIKE
2000 si person juridik me gendér né qytetin g:lggiglerslt?:ﬁ:ghevsegjeta‘e .
e Lezhés dhe me njé filial né Tirané. Aktivite- vitamina té grupitB. '
ti kryesor éshté importimi dhe tregtimi i bar-
nave veterinare, vaksinave pér shpendé dhe
derra, dhe i materialeve pér bletariné. Farmvet :
Lezha shpk duke zotéruar eskluzivitetin e kom- TR, e
panive té huaja italiane, spanjolle, serbe dhe R0 Kosie:
greke promovon dhe tregéton medikamente | i T
dhe produkte veterinare né té gjithé Shqipéri- e ”“""”“‘;:,é:m:“”“th““

né. Né sajé té njé stafi té kualifikuar, shérbimit
korrekt, shumeé llojshmérisé se produkteve dhe

shérbimeve, Farmvet Lezha shpk e ka shtriré
aktivitetin e saj tregétar né té gjitha rrethet e
vendit duke bashképunuar me 149 farmaci vet-
erinare dhe dyqane bletarie. Duhet té thekso-
jmé se Farmvet Lezha shpk ka 96 medikamente
té regjistruara pér pérdorim né véndet e Ko-
munitetit Europian dhe né Shqipéri. Gjithashtu
Farmvet Lezha shpk ¢do vit organizon semin-
are promovimi dhe azhornimi me pjesmarrjen
e veté relatoréve té firmave té huaja prodhuese
si Invesa International, Fatro Group SA, Chemi-
farma SpA etj, dhe me njé pjesmarrje té gjéré
té veterineréve té prodhimit, té€ fermeréve dhe
institucioneve té bujgésisé (Fakulteti i Veteri-
naris€, Ministria e Bujgésisé, Instituti i Kérki-
meve Veterinare, Drejtoria e Bujgésisé sé Rre-
thit Tirané€ etj.) né Tirané dhe né rrethet e tjera
té Shqipérisé.

Shtimi i popullatés sé kolonisé sé bletéve

